
Мағжан Жұмабаев өмірі мен шығармашылығы
(1893-1938)



Мағжан Жұмабаев - қазақ поэзиясының ірі өкілдерінің бірі. 1893 
жылы Солтүстік Қазақстан облысы, Булаев ауданы, Сасықкөл 
деген жерде туған. Бала кезінен өте зеректігімен көзге түскен 
Мағжан төрт жасынан хат таниды. Қызылжардағы М.Бегішев 
ашқан медреседе 5 жыл оқып, 1910 жылы бітіреді. 1910-1913 
жылдары Уфадағы "Ғалия" медресесінде оқиды. 1912 жылы 

Қазан қаласында ұстазы, татар жазушысы Ғалымжан 
Ибрагимовтың көмегімен "Шолпан" атты тұңғыш жинағы 

басылып шығады. Осыдан соң Мағжан Жұмабаев Омбыдағы 
мұғалімдер семинариясына түсіп, 1916 жылы оны медальмен 
үздік аяқтайды. Семинарияны бітірген соң "Алаш" партиясын 

құруға қатысады. Жиырмасыншы жылдардың бірінші 
жартысында шығармашылық өнімді еңбекпен шұғылданады. 

Əйгілі "Батыр Баян" поэмасын жазады, баспасөзде біраз 
дүниелері жарық көреді. 1923-1927 жылдары М.Жұмабаев 

Мəскеуде жоғарғы əдеби- көркемөнер институтында оқиды. Бұл 
жылдары орыс, Батыс Европа əдебиетін терең зерттеп оқиды. 

1929 жылы ол "Алқа" атты жасырын ұлтшыл ұйым құрды деген 
жалған айыптаумен сотталады. Шын мəнінде бұл əдеби 

платформаға қатысты үйірме болатын. Шығармашылықпен, 
айналысқан алғашқы он жылда ол ұлт- азаттығын поэзияда ең 
терең қозғаған ақын болды. Өкінішке орай, 1929 жылдан 1938 

жылға дейінгі ақынның он жылдық ғұмырында шығармашылық 
үнсіздік орнайды.



● Ақын 1938 жылы халық жауы деген "үштіктің" шешімімен 
жазықсыз атылады. Ол қазақ əдебиетін орыс, Европа 
əдебиетінің биік деңгейіне көтерді. Елінің тарихы мен 
мəдени мұраларын терең білуі "Батыр Баян", "Қорқыт", 
"Оқжетпестің қиясында", "Қойлыбайдың қобызы", "Ертегі" 
т.б. сияқты тамаша поэмалар тудырды. Мағжан 
"Педагогика" оқулығында халықтық педагогика мен 
психологияға талдау жүргізді. Мағжан поэзиясының 
жоғары идеялығы, отаншылдық, ұлттық рухқа толы 
болуы, өлеңдерінің ерекше бейнелілік, көркемдік 
формасы, жаңашылдығы заманынан басы озық, ілгері 
кеткен ақын екендігін көрсетеді.





Мен жастарға сенемін
● Арыстандай айбатты,
● Жолбарыстай қайратты –
● Қырандай күштi қанатты.
● Мен жастарға сенемiн!
● Көздерiнде от ойнар,
● Сөздерiнде жалын бар,
● Жаннан қымбат оларға ар,                      
● Мен жастарға сенемiн!
● Жас қырандар – балапан ,                        

● Мен жастарға сенемiн!...
● Алаш айбынды ұраны,

● Қасиеттi құраны,
● Алаштың олар құрбаны,

● Мен жастарға сенемiн!
● Мен сенемiн жастарға.

● Алаш атын аспанға
● Шығарар олар бiр таңда,

● Мен жастарға сенемiн!
● Жайып қанат ұмтылған.

● Көздегенi көк аспан.
● Мен жастарға сенемiн!

●                                                 Жұмсақ мiнез жiбектер                                                  



● Мағжан шығармашылығы
● Ақын тұңғыш өлеңінен бастап əлеуметтік тақырыпқа ден қойып, ағартушылық, ұлт-

азаттық, демократияшыл бағытты ұстанды. Абай поэзиясының өшпес маңызын 
бірден танып, оны “хакім” деп атады, ұлы ақынның “мың жыл жұтса дəмі кетпес” 
сөзін жаңа жағдайда ілгері дамытты, Батыс пен Шығыстың рухани қазынасын 
сабақтастыру негізінде қазақ поэзиясын тақырып, түр мен мазмұн жағынан байытты. 
Жұмабайұлы ел ішіндегі əлеуметтік мəселелерді көтерді (“Шын сорлы”), халқын 
өнер-білімге шақырды (“Лəззат қайда?”, “Жазғы таң”, “Өнер-білім қайтсе табылар”, 
“Балалық шақ”, “Қазағым”, “Қарағым”, “Осы күнгі күй”, “Мен сорлы”).Бірқатар 
өлеңдерін махаббат тақырыбына арнады (“Жас келін, “Зарлы сұлу”, “Сүйгеніме”, 
“Алданған сұлу”). Өз поэзиясының алғашқы қадамдарынан бастап ақтық демі 
біткенге дейін М.Жұмабаев ұлт-азаттық тақырыбын үзбей толғанды, оны өз 
поэзиясының өзегі етті. Бүкіл халықты тап, топқа жіктемей, Қазақ елін əлемдік 
мəдени жетістіктерге қол жеткізуге қандай күш кедергі деген сауал қойып, оған 
басты кедергі – отаршылдық деген шешімге келді.Бастапқы кезде бұл тақырып туған 
жердің табиғатын тамашалаудан барып қайран жердің ендігі күні не болады деген 
уайым-қайғыға ұласады, ақыры келіп кіндік қаны тамған нулы, сулы өлкені жаулап 
жатқан қара шекпенді отаршылдыққа қарсы наразылық оты болып тұтанды (“Туған 
жерім – Сасықкөл”). 



Ақын халқымен бірге күйзелді, осыдан келіп романтикалық əуенге бөленген жорық идеясы туды (“Жарыма”, 
“Есімде... тек таң атсын”, “Жаралы жан”, “Мен жастарға сенемін”, т.б.).Мағжан шығармаларындағы 

романтикалық сарын, əсіресе, оның символистік арнада жазған өлеңдерінен айқын көрінеді. Ақын 
символизмі болашақ пердесін ашатын жаңа мифология туғызды, келешек суретін салу саясатшылардың 

емес, ақындардың қолында деген сенімге айналды (“От”, “Пайғамбар”, “Күншығыс”, “Жаралы жан”, 
“Айға”, т.б.). Ақын дыбыс-буынның соны үндестіктерін тауып, қазақ жырын байыта түсті (“Шолпы”). 

Мағжан поэзиясындағы құнарлы арнаның бірі – түркі тақырыбы. Түркі халықтарының бірлігі тақырыбы 
М.Жұмабаев поэзиясының əуелден қалыптасқан алтын арқауы іспетті.









 

Түркістанда Мағжан Жұмабаевтың ескерткіші 


